
V E N D I M
Nr. 84, datë 9.09.2024
“Për

Një ndryshim në VENDIMIN nr.21, datë 17.03.2023, TË KËSHILLIT BASHKIAK “PËR MIRATIMIN E NIVELIT TË PAGAVE TË PUNONJËSVE TË POLICISË BASHKIAKE TIRANË”, I NDRYSHUAR”
Në mbështetje të nenit 8 pika 2, nenit 9, pika 1, nënpika 1.1, shkronja “b”, nenit 54 shkronja “ç”, nenit 55, pika 2 dhe 6, të ligjit nr. 139/2015 “Për vetëqeverisjen vendore”, të ndryshuar, ligjit nr.7961, datë 12.07.1995, “Kodi i Punës i Republikës së Shqipërisë”, të ndryshuar, nenit 113 të ligjit nr. 44/2015 “Kodi i Procedurave Administrative i Republikës së Shqipërisë”, ligjit nr.68/2017 “Për financat e vetëqeverisjes vendore”, të ndryshuar, nenit 9 të ligjit nr. 35, datë 25.05.2023 “Për kompetencat për caktimin e pagave trajtimeve të  tjera financiare dhe  përfitimeve të të punësuarve  në  institucionet e administratës publike, si dhe të pagës bazë minimale në shkallë vendi”, të ndryshuar, ligjit nr. 89/2022 “Për Policinë Bashkiake, vendimit nr. 328, datë 31.05.2023, të Këshillit të Ministrave “Për grupimin e njësive të vetëqeverisjes vendore për efekt page, dhe caktimin e kufijve të pagave të titullarëve të emëruar, të nëpunësve civilë e të punonjësve administrativë të njësive të vetëqeverisjes vendore”, të ndryshuar, me propozim të kryetarit të Bashkisë, Këshilli Bashkiak,
V E N D O S I:

Në vendimin nr. 21 datë 17.03.2023, të Këshillit Bashkiak “Për miratimin e nivelit të pagave të punonjësve të Policisë Bashkiake Tiranë”, të ndryshuar, bëhet ndryshimi si më poshtë vijon:
1. Pika 1, e lidhjes nr. 3, për kategorinë I, ndryshohet si më poshtë vijon: 
a. 0.6% pas çdo viti pune për 10 vitet e para (1 – 10 vite) dhe llogaritet mbi pagën e pozicionit;

b. 0.8% pas çdo viti pune për 10 vitet e dyta (11 - 20 vite) dhe llogaritet mbi pagën e pozicionit;

c. 1% pas çdo viti pune për 10 vitet e treta (21 – 30 vite) dhe llogaritet mbi pagën e pozicionit.
2. Në lidhjen nr. 3, policëve bashkiak dhe punonjësve mbështetës, për kushte pune u jepet një shtesë mbi pagën bazë mujore të klasës përkatëse, në masën 4 000 (katër mijë) lekë në muaj.
3. Efektet financiare të këtij vendimi fillojnë më 1 Shtator të vitit 2024 dhe do të përballohen nga buxheti i miratuar i Aparatit të Bashkisë për vitin 2024.
4. Ngarkohen Drejtoria e Përgjithshme e Burimeve Njerëzore dhe Shërbimeve Mbështetëse, Drejtoria e Përgjithshme e Menaxhimit Financiar dhe Policia Bashkiake për zbatimin e këtij vendimi. 
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

